
 

   

 

 

 

Nidaamyada Biyo-mareenka Dabiiciga ah ee North Thornton  
Su'aalaha Inta Badan La Isweydiiyo 
 
Dulmarka Mashruuca iyo hadafka  
Maxay Adeegga Dadweynaha 
Seattle (SPU) u keenaysaa 
mashruucan xaafadayda? 

In ka badan 12 milyan oo rodol oo wasakh ah ayaa lagu qaadaa jirkeena biyaha iyada 
oo loo sii marayo qulqulka biyaha dabaylaha sannad kasta. Biyaha duufaanka ah ee 
ku dhaca sagxadaha aan fiicneyn ee xaafaddaada-sida saqafyada, waddooyinka, iyo 
meelaha baabuurta la dhigto- waxay soo qaadi karaan wasakhaha waxyeellada leh 
marka ay ku sii socdaan Thornton Creek, oo ku shubta harada Washington oo ugu 
dambeyntii ku shubma Puget Sound. Wasakhowga waxay dhaawici karaan kalluunka, 
duurjoogta, iyo habka bayada. SPU waxay ka shaqaynaysaa mashruuc caawinaya 
hagaajinta tayada biyaha, yaraynaya arrimaha biya-mareenka, una keenaya 
faa'iidooyin kale bulshada xaafaddaada  

Maxay yihiin hadafka 
mashruuca? 

Mashruucani waa qayb ka mid ah Barnaamijka Iskaashatada Nidaamka Biyo-
mareenka Dabiiciga ah (NDS) ee Qorshaha Ilaalinta Marin-biyoodyada Seattle, 
hindise ujeeddadiisu tahay: 

• Dhisidda nidaam biyo-mareenno dabiici ah si loo yareeyo xadiga 
wasakhowga ee Thornton Creek iyo Harada Washington.   

• Hagaajinta qulqulka biyaha roobka halkaas oo ku rakibida nidaamka 
dareeraha dabiiciga ahi uu suurtagal yahay.  

• Keenista faa'iidooyinka kale ee bulshada, kuwaas oo ay ku jiri karaan dejinta 
gaadiidka, geedo cusub, iyo habayn. 

  

Doorashada Mashruuca 
Maxaa xaafadayda loo doortay? Thornton Creek waa mid ka mid ah saddexda biyood ee loo aqoonsaday 

mashaariicda nidaamka biyo-mareenka dabiiciga ah ee Qorshaha Ilaalinta 
Wadooyinka Biyaha Seattle. SPU waxay sidoo kale ka shaqaynaysaa mashaariicda 
biyo-degyada Longfellow iyo Pipers Creek. 

Biyo-degga Thornton Creek wuxuu u qaybsan yahay laba goobood oo daraasad 
mashruuc ah (waqooyi iyo koonfur) cabbirkiisa awgiis. Aagga daraasadda ee 
Mashruuca Nidaamka Biyo-mareenka Dabiiciga ah ee North Thornton waa 
waqooyiga NE 125th Street inta u dhaxaysa Lake City Way NE ilaa ku dhawaad I-5. 
Hagaajinta goobta daraasadda mashruuca waxay caawisaa ka saarida wasakhowga 
biyaha duufaanka ka hor intaysan gaarin Thornton Creek.  

https://www.seattle.gov/utilities/about/plans/drainage-and-sewer/waterway-protection


  

   

 

Waa kuwee baloogyada loo 
doortay mashruucan iyo 
sababta? 

Dhammaadkii 2023, waxaanu dhamaystirnay daraasaadkayada suurtagalnimada 
farsamada ee dooxada North Thornton Creek waxaana ogaanay in meelahan soo 
socdaa ay ku haboon yihiin horumarinta naqshadaynta: 

• Little Brook 
o 32nd Ave NE inta u dhexeysa NE 135th St iyo NE 137th St 

• Olympic Hills 
o 25th Ave NE inta u dhaxaysa NE 127th St iyo NE 130th St 
o NE 127th St inta u dhaxaysa 25th Ave NE iyo 27th Ave NE 
o 27th Ave NE inta u dhaxaysa NE 125th St iyo NE 127th St 

Markii hore, SPU waxay qorshaysay inay ku darto baloogyo badan mashruucan. Si 
kastaba ha ahaatee, anagoo adeegsanayna falanqaynteena farsamada, waxaan 
ogaanay in ku rakibida hababka biyomareenka dabiiciga ah ee biyo-degga North 
Thornton Creek ay tahay mid adag sababtoo ah kor u kaca biyaha dhulka hoostiisa ah 
iyo isticmaalka dhulka hoostiisa.  

Kor u kaca biyaha dhulka hoostiisa ee aaggan waa mid sarreeya sababtoo ah afarta 
qaybood ee Thornton Creek aad bay isugu dhow yihiin. Inta badan baloogyada aan 
baabi'inay intii aan ku jirnay daraasadda suurtagalnimada waxay ku yaalliin meelaha 
gaar ahaan biyaha sare ee dhulka hoostiisa ah, kuwaas oo aan ku habboonayn 
hababka qulqulka dabiiciga ah. 

Meelaha qaar, waxa aanu sidoo kale ka helnay tas-hiilaadka dhulka hoostiisa ah oo 
iska hor imaanaya kuwaas oo khatartoodu aad u sarreyso ama kharash badan u 
baahan.  

Ugu dambeyntii, qaar ka mid ah baloogyada aan daraaseynay ma awoodi doonaan 
inay daaweeyaan biyaha duufaanka ah si ay u noqdaan kuwo waxtar leh. Arrimahaan 
awgood, waxaan meesha ka saarnay baloogyo badan waxaanan ugu dambeyntii 
dooranay goobihii aan horay ugu soconay naqshadeynta. 

  

Mashruucyada nidaamka 
qulqulka dabiiciga ah guud 
ahaan, sidee ayay SPU u 
go'aaminaysaa baloogyada la 
dooranayo? 

SPU waxay doorataa goobaha mashruuca halkaasoo aan ku bixin karno faa'iidada tayada 
biyaha ugu badan. Waxaan sidoo kale raadineynaa fursado aan kula shaqeyno waaxyaha 
kale ee magaalada iyo bulshada si aan wax uga qabano walaacyada oo aan u bixinno 
faa'iidooyin badan (tusaale, hagaajinta waddooyinka ama lugeynta la qorsheeyay ama 
yareynta arrimaha nidaamka biyo-mareenka). 

Qodobbada kale ee ogeysiiya baloogyada la doortay waxaa ka mid ah: 

• Meesha xaaladaha xun xun ee u dhow (jiirooyinka dhaadheer, biyaha sare ee 
dhulka hoostiisa, ama meelaha wasakhaysan badanaa kuma habboona 
nidaamka qulqulka dabiiciga ah) 

• Saamaynta suurtagalka ah ee geedaha jira 

• Xaaladaha ciidda ee jira 

• Goobta iyo xaaladda agabyada jira 



  

   

 

• Rayi-celinta bulshada 

• Baaxadda xaqa-jidka dadweynaha ee jira  

• Jiritaanka jidad baabuur gaar ah (driveways) (meel aan ku filnayn 
nidaamyada qulqulka dabiiciga ah) 

• Xaaladaha baarkinka ee hadda jira 

• Qarashka dhismaha, hawlgelinta, iyo dayactirka mashruuca 

Marka la dooranayo meelaha loogu talagalay nidaamka qulqulka dabiiciga ah, SPU 
waxay dooneysaa inay isku dheelitirto shuruudaha farsamada, kharashka, iyo 
baahiyaha bulshada. 

  

Jadwalka waqtiga 
Waa maxay wakhtiga 
mashruucan? Waa maxay 
sababta dib-u-dhaca? 

2020, waxaanu eegnay xaaladaha aagga mashruuca waxaana aanu samaynay sahan 
bulsho si aanu u wargelino qorshaynta hore ee mashruuca. 2021 iyo 2022, waxaanu 
sii wadnay daraasadda farsamada si aanu u fahano halka ku rakibida hababka biyo-
mareenka dabiiciga ahi ay faa'iido iyo suurtogal u tahay. Sannadka 2022, waxaanu 
soo ururinay ra'yi-celin bulsho oo badan anagoo adeegsanayna ra'yi-aruurin khadka 
iyo warqad ah oo ku saabsan goobaha mashruuca (baloogyada) ee suurtogalka ah iyo 
fursadaha dheeraadka ah ee faa'iidooyinka bulshada.  

Daraasaddayada farsamo waxay qaadatay in ka badan intii la filayey waxaana la 
dheereeyey ilaa 2023 sababtoo ah caqabadaha ka imaanaya biyaha sare ee dhulka 
iyo iska-horimaadyada adeegyada. Intii lagu guda jiray daraasadda farsamada, 
kooxdayada mashruucu waxay qiimeeyeen baloogyo ka badan intii loo baahnaa si 
loo aqoonsado baloogyada sida aadka ah ugu habboon nidaamka qulqulka dabiiciga 
ah. Daraasadani waxay keentay in aynu meesha ka saarno baloogyo badan oo aanu 
ka fiirsanay marxaladihii hore ee mashruuca waxaana lagu soo koobay baaxadda 
mashruuca labada goobood ee aanu hore ugu sii socon doono naqshadaynta. 2024 
iyo 2025, waxaanu la shaqayn doonaa bulshada, waxaanu dhamaystiri doonaa 
naqshadii u dambaysay, waxaanu shaqaaleyn doonaa qandaraasle. Waxaan filaynaa 
in dhismuhu bilaaban doono 2026-ka. 

Waanu kula socodsiin doonaa wixii isbeddel ah ee la taaban karo ee ku yimaadda 
wakhtiga mashruuca ee hore u socda. 

  

Rayi-celinta bulshada  
Maxaa talo ah oo ay SPU ka 
ururisay bulshada ilaa hadda?  
 
 

Ka qayb galka bulshada ayaa muhiim noo ah. Waanu kula tashan doonaa inta lagu jiro 
mashruuca qorshaynta, nashqadaynta, iyo wejiyada dhismaha. Intii lagu guda jiray 
wejiyada qorshaynta iyo naqshadaynta hore, waxaanu ku qabannay khadka tooska ah 
oo aan u dirnay ra'yi-aruurin goobaha mashruuca ee suurtogalka ah waxaanan ka 
baranay walaacyo gaar ah iyo waxyaalaha la jecelyahay ee adiga iyo deriskaaga. 



  

   

 

 
 

Waxaan sii wadi doonaa inaan la xiriirno xubnaha bulshada ee aagga mashruuca si 
aan u weydiinno faallooyin ku saabsan naqshadeyntayada aan soo jeedinay 2024 iyo 
2025. Waanu kula socodsiin doonaa anagoo adeegsanayna agabka sida iimaylka, 
boostada, iyo shabakada mashruuca.  

  
Sidee SPU u isticmaali doontaa 
jawaab celinta bulshada?  

Waxaan ku dari doonaa ra'yi-celinta bulshada go'aamada ugu dambeeya intii 
suurtogal ah. Hadda oo aanu helnay goobihii ugu dambeeyay ee mashruucii la 
doortay, waxaanu kala shaqayn doonaa dadka deegaanka, milkiilayaasha ganacsiga, 
iyo ururada baloogyada la doortay inta lagu guda jiro wejiyada nakhshadeynta iyo 
dhismaha si aan isugu dubbaridno baahiyahooda oo aan u yareyno saameynta 
dhismaha intii suurtagal ah. 

  
Sideen ku bixin karaa aragti inta 
lagu jiro marxaladan mashruuca? 

Si aad u wadaagto fikradaada, fadlan la xidhiidh Maareeyaha Mashruuca, Wan-Yee 
Kuo, wan-yee.kuo@seattle.gov , ama (206) 684-3957. Waad is qori karta sidoo kale si 
aad u hesho wixii ku soo kordha mashruuca. 

  

 

Qaybta Mashruuca iyo Saameeynta  
Sidee ayay u ekaan doonaan 
hababka biyo mareenka dabiiciga 
ah ka dib marka la dhiso?  

Nidaamyada qulqulka dabiiciga ah ayaa lagu dhisay xariiqda dhirta (meel bannaan oo 
u dhaxaysa cidhifka waddada iyo dariiqa lugta) ama garabka waddada (meel bannaan 
oo u dhaxaysa cidhifka waddada iyo xariiqda hantida). Mashruucyadu waxay 
adeegsadaan isku-darka noocyada kala duwan ee ciidda iyo dhirta si ay u abuuraan 
"shaandhayn" soo qabata oo jebisa wasakhaha laga soo dhaqay waddooyinka iyo 
meelaha baabuurta la dhigto.  

Sababtoo ah mashruuc kasta oo habka biyo-mareenka dabiiciga ah waxaa lagu dhisay 
dhirta koraya, qaabka ay u egyihiin ayaa isbeddeli doona waqti ka dib. Caadi ahaan 
waxay qaataan saddex ilaa shan sano inay si buuxda u koraan. Cawska, geedaha 
gaagaaban, iyo geedaha la rakibay inta lagu guda jiro dhismaha way kori doonaan 
wayna isbeddeli doonaan marka dhul-qurxinta sii adkaato. Sannadaha ugu horreeya, 
biyaha duufaanta ee lagu ururiyo habka biyo mareenka dabiiciga ah ayaa noqon 
doona mid muuqda. Ka dib markii dhirtu bislaadaan, biyuhu waxay noqon doonaan 
kuwo aan aad u muuqan. Dhirta ayaa sidoo kale u ekaan doonta mid ka duwan 
xilliyada kala duwan ee sanadka. Fadlan booqo bogga mashruuca si aad u aragto 
heerarka kobaca ee nidaamka biyo-mareenka dabiiciga ah waqti ka dib.   

  
Sidee buu dhismaha hababka 
biyo-mareenka dabiiciga ahi u 
saameeyaa geedaha jira? 

Ilaalinta geedaha waa mudnaanta. Mar kasta oo ay suurtogal tahay, kooxda 
mashruucu waxay yaraynaysaa saamaynta geedaha hadda jira ee adkaaday 
(gahayray). Xaaladaha ay dhirta saamaysay, waxaanu bedeli doonaa geed kasta oo la 
gooyey sida xeerku dhigayo. Haddii ay suurtagal tahay, geedo cusub ayaa lagu beeri 
doonaa isla goobta geedihii la jaray. Si kastaba ha ahaatee, xaaladaha qaarkood, 

https://www.seattle.gov/utilities/neighborhood-projects/north-thornton-natural-drainage-systems
mailto:wan-yee.kuo@seattle.gov
https://public.govdelivery.com/accounts/WASEATTLE/subscriber/new?topic_id=WASEATTLE_289


  

   

 

geedo cusub ayaa lagu beeri doonaa meel kale.  

Waxaa laga yaabaa inaan u baahano inaan ka saarno qaar ka mid ah geedaha yaryar, 
geedaha, iyo dhirta kale haddii ay ku jiraan jidka la maro ee saxda ah oo aanan ka 
shaqayn karin hareerahooda. SPU waxay si toos ah ula xiriiri doontaa milkiilayaasha 
hantida haddii ay jiraan beero ama muuqaalo kale oo u baahan in laga saaro dariiqa 
dadweynaha ee ku xiga hantidooda. Haddii mulkiilayaashaas ay xiisaynayaan ilaalinta 
dhirta iyo qaababka kale ee dhirta ee laga saarayo mashruuca, waxay noqon doontaa 
mas'uuliyaddooda inay u raraan hantidooda ka hor bilowga dhismaha.   

  
Ma dooran karaa noocyada 
geedaha iyo dhirta lagu beero 
gurigayga hortiisa? 
 

Noocyada dhirta iyo geedaha loo doortay mashruuca ayaa si taxadar leh loo doortay 
si loo hubiyo in hababka biyo-mareenka dabiiciga ah ay si hufan u shaqeyn doonaan. 
Shaqooyinka gaarka ah ee dhirta awgeed, caadi ahaan ma lihin dabacsanaan badan si 
aan u qaadno codsiyada geedo gaar ah ama beero. Si kastaba ha ahaatee, weli waan 
soo dhawaynaynaa faallooyinkaaga haddii aan ku dari karno fikradahaaga. 
 
Kooxda mashruucu waxay sidoo kale si dhow ula shaqaynaysaa kooxda Waaxda 
Gaadiidka ee Seattle (SDOT) Kooxda Kaymaha Magaalada iyo khubaradayada gudaha 
si loo hubiyo in beerista iyo dhirtu ay bixiyaan faa'iidooyinka ugu badan ee 
shaandhaynta biyaha, xakamaynta qulqulka, iyo kor u qaadista cagaarka xaafadda. 

  
Sidee ayuu mashruucani u 
saameyn doonaa baarkinka 
wadada? 
 

Markii mashruuca la dhammeeyo waxay u badan tahay inuu saameeyo baarkinka 
waddooyinka meelaha qaar ee aagga mashruuca. SPU waxay ogtahay in baarkinka iyo 
gelida wadada guryaha ay aad muhiim ugu yihiin xubnaha bulshada. Waxaan si 
taxadar leh uga fiirsan doonaa saameynta ay ku leedahay baarkinka goob kasta oo 
mashruuc ah waxaana la shaqeyn doonaa waaxyaha kale, sida Waaxda Gaadiidka 
Seattle. Waxaan sidoo kale qiimeynaa xaalada iyo helitaanka baarkinka wadada ka 
baxsan. Markaan sii horumarineyno naqshadeynta mashruuca, waxaan wadaagi 
doonaa faahfaahin dheeraad ah oo ku saabsan saameynta baarkinka. 

  
Mashruucaan marinka gurigeyga 
ma saameyn doonaa? 

Gelitaanka Guryaha qaar ayu si ku meel gaar ah iyo/ama si joogto ah u saameyn 
doona mashruucu sida uu dhigayo xeerka degmada 23.54.030. Markaan sii 
horumarinayno naqshadeynta mashruuca, SPU waxay la xiriiri doontaa dadka 
deegaanka kuwa ay saameyn joogtada ah ku yeelan doonto marinka Gurigooda. 

Inta uu dhismuhu socdo, waxa laga yaabaa in si ku meel gaadh ah loo xaddido 
gelitaanka dariiqa. Kooxda mashruucu waxay la xidhiidhi doontaa guryaha ay 
saamaysay oo siin doonta macluumaad dheeraad ah oo ku saabsan wakhtiga iyo 
muddada saamaynta dariiqa gaadhiga. 

  
Ma jiraan wax faa'iidooyin ah oo 
ay bulshadayda u leedahay oo la 
socda nidaamyada biyo-
mareenka cusub? 
 

Haa! Waxaan wali ka shaqeyneynaa naqshadii ugu dambeysay iyo dhageysiga 
aragtida bulshada. Qaar ka mid ah faa'iidooyinka mashruuca waxaa ka mid noqon 
kara: 

• Tayada biyaha oo la hagaajiyo 
• Daadka meelaha qaar ee mashruuca oo yaraada 
• Muuqaalka la hagaajiyo iyo qurxinta xayndaabka beerista iyo garbaha 

waddada, oo ay ku jiraan geedo iyo dhir cusub 

https://library.municode.com/wa/seattle/codes/municipal_code?nodeId=TIT23LAUSCO_SUBTITLE_IIILAUSRE_CH23.54QUDESTACOREPASOWAST_23.54.030PASPACST


  

   

 

• Ku darida quruxda geedaha Seattle 
• Badbaadada iyo xasilinta taraafikada oo la hagaajiyo, sida ku-darka nalalka 

marsho-biyoodka ah iyo hagaajinta wareegyada taraafikada 
• Dariiqyo lugeyn oo dheeri ah  

  
Ma inaan raraa xayndaabkayga, 
beerteyda, ama daaqyadayda 
haddi ay ku jiraan xadka dariiqa 
dadweynaha? 

Marka la rakibo hababka qulqulka dabiiciga ah, waxaan inta badan u baahannahay 
inaan isticmaalno dhammaan aagga inta u dhaxaysa cidhifka wadada ee jira iyo 
cidhifka wadada saxda ah (ama booska u dhexeeya cidhifka wadada iyo hantida ku 
dhow) hawlaha mashruuca. Kooxda mashruucu waxay la xidhiidhi doontaa guryaha 
leh alaabta ku jirta marinka dadweynaha si ay ugala taliyaan alaabta loo baahan 
yahay in la saaro ama la raro. Haddii alaabtu ku jirto marinka dadweynaha aan la 
saarin ka hor intaan dhismuhu bilaabmin, qandaraasluhu wuu saarayaa alaabta oo 
wuu tuurayaa sida ku habboon. Markaad alaabta ka saarayso marinka dadweynaha, 
qandaraasluhu waxa uu meel dhigayaa alaabta qaar, sida deyrarka, dhagaxyada 
qurxinta, qurxinta deyrka, iwm, guryaha dadka degan haddii mulkiilayaasha gurigu ay 
siiyaan SPU codsi qoraal ah. Si kastaba ha ahaatee, dhir kasta oo ku jirta marinka 
dadweynaha waa la saari doonaa oo la tuuri doonaa. Waxaan si adag ugu 
dhiirigelinaynaa dadka deegaanka inay alaabta ka saaraan marinka dadweynaha 
intaan la gaarin dhisidda.  

 
 

 

Waddadaydu ma heli doontaa 
dariiq lugeyn cusub haddii 
balooggeyga loo doorto 
nidaamka biyo-mareenka 
dabiiciga ah? 

Waxaan fahamsannahay in dariiqyada lugeyntu ay muhiim u yihiin xubno badan oo 
bulshada ah. Mashruucu waxa uu qorshaynayaa inuu badalo dariiqyada lugeynta ee 
ay saamaysay dhismaha nidaamka biyo-mareenka dabiiciga ah iyo in la dhiso 
dariiqyo lugeyn oo cusub oo ku dheggan nidaamka biyo-mareenada dabiiciga ah si 
waafaqsan xeerarka, habraacyada, iyo shuruudaha ogolaanshaha. Inta 
badan,dariiqyada lugeynta lama dheerayn doono ama laguma hagaajin doono wixii 
ka baxsan xadka hababka biyo-mareenka dabiiciga ah.  

  
biyo Ma ku arki doonaa 
nidaamka biyo mareenka 
dabiiciga ah? 
 

Inta lagu jiro dabaylaha, nidaam kasta oo biyo-mareen wuxuu si ku-meel-gaar ah u 
hayn doonaa ilaa 12 inji oo biyo ah ka dibna daadin doona 24 saacadood gudahood 
ka dib marka uu roobku dhammaado. Marka ay jiraan dabaylo taxano ah ama 
duufaan weyn, heerka biyuhu wuu kacayaa hoosna waa u dhacayaa, taas oo 
calaamad u ah in nidaamka biya mareenku uu si habboon u shaqeynayo. 

  
Nidaamka biyo-mareenka 
dabiiciga ah miyuu sababi karaa 
in qolkayga hoose uu daad 
gaarsiiyo ama uu ku abuuro 
dhibaatooyin gurigayga 
wareegiisa? 

Maya, nidaamyada qulqulka dabiiciga ah waxaa loogu talagalay inay si toos ah u 
qaadaan biyaha dabaylaha dhulka ama nidaamka qulqulka hoose, ee ma aha dhinaca 
deyrarka ama dabaqyada hoose. Haddii loo baahdo, maro dhulka hoostiisa ah ayaa la 
dhigi karaa ilaalin dheeraad ah.  

  
Nidaamyada biyo-mareennada 
cusub ma hagaajin doonaan 
dhibaatooyinka fatahaadaha? 

Hadafka koowaad ee mashruucani waa in kor loo qaado tayada biyaha Thornton 
Creek. Looma qaabayn ama awood uma laha in ay wax ka qabato daadadka baahsan 
ee ka jira biyo-degga North Thornton Creek. Si kastaba ha ahaatee, nidaamyada biyo-
mareenka dabiiciga ah ee aagga North Thornton ayaa laga yaabaa inay wax ka 



  

   

 

 qabtaan qaar yaryar, walaac fatahaadeed. 32nd Ave NE waxa ay leedahay caqabado 
awoodda biya-mareenka oo ballaadhan oo aan mashruucani wax ka qaban karin. 

  
Godad badan ayaa ku yaal 
waddooyinka xaafaddayada. 
Mashruucani ma hagaajin 
doonaa iyaga? 

Hagaajinta godadka ayaa ka baxsan baaxadda mashruucan iyo xayiraadaha 
maalgelinta. Waxaad u sheegi kartaa godadka magaalada Seattle adigoo isticmaalaya 
aabka Find It, Fix It. 

  
Mashruucani ma soo jiidan 
doonaa kaneecada? 
 

Maya, nidaamyada biyo-mareenka dabiiciga ah ma soo jiidan doonaan kaneecada. 
Kaneecadu waxay u baahan tahay biyo fadhiya ( oo laga helo xerooyinka shimbiraha, 
taayirrada duugga ah, biyaha eyda, iwm.). Nidaamyada qulqulka dabiiciga ah waxaa 
loogu talagalay inay daadiyaan oo ay biyuhu socdaan. 

  
Carruurtayda iyo xayawaanka 
rabaayada ah ma badbaadi 
doonaan marka biyaha la ururiyo 
oo halkan lagu kaydiyo? 

Nidaamyada biyo mareenka dabiiciga ah waxaa la qaabeeyey iyadoo maskaxda lagu 
hayo badbaadada. Waxay caadi ahaan daadin doonaan 24 saacadood gudahooda 
dhamaadka duufaanta, iyo, inta badan, xitaa si ka dhakhso badan. Caafimaadka iyo 
shaqeynta nidaamka darteed, waxaan ka codsaneynaa dadka iyo xayawaanka 
rabaayada ah inay ka fogaadaan gelitaanka hababka biyo mareenka dabiiciga ah. 

  

Dayactirka Mashruuca 
Yaa ka mas'uul ah dayactirka 
nidaamka? 

SPU waxay mas'uul ka tahay dhammaan baahiyaha dayactirka ee hababka qulqulka 
dabiiciga ah, oo ay ku jiraan waraabinta, jaridda dhirta, iyo ilaalinta guud. SPU waxay 
sidoo kale jari doontaa geedaha iyo nagaarrada ku dhex jira nidaamka qulqulka 
dabiiciga ah haddii loo baahdo. Laguma weydiin doono inaad sameyso wax dayactir 
ah. Waxaa muhiim ah in dadka deegaanka ay ka fogaadaan nidaamka qulqulka 
dabiiciga ah si ay u ilaaliyaan shaqada nidaamyada. Dhirtu way kori doontaa wakhti 
ka dib, isku dhafka dhirta waxay u badan tahay inay isbedelaan, laakiin tani ma 
saameyn doonto shaqada nidaamka. 
 
Sida caadiga u ah Seattle, milkiilayaasha hantida ayaa mas'uul ka ah ilaalinta qaybo 
ka mid ah xariijimaha beeritaanka, garabka wadada, iyo godadka doogyada cawska 
leh ee aan ka mid ahayn nidaamka qulqulka dabiiciga ah. Waxaad wax badan oo ku 
saabsan mas'uuliyadaha dayactirka ka baran kartaa: 
www.seattle.gov/transportation/projects-and-programs/programs/maintenance-
and-paving/property-owners- responsibility   

  
Ka warran haddii uu da'o roob 
aad u badan oo habka qulqulka 
dabiiciga ah uu buuxdhaafo? 

Nidaamyada qulqulka dabiiciga ah waxaa loogu talagalay inay si buuxda u daadiyaan 24 
saacadood gudahood ka dib marka duufaantu dhaafto. Haddii ay jiraan biyo ka badan 
inta nidaamka uu qaadi karo hal mar, waxaad arki doontaa qulqulka biyaha roobka ee 
xad dhaafka ah ee ka baxaya nidaamka oo galaya tuubada ugu dhow, godka qulqulka, 
ama qulqulka duufaanka, oo la mid ah qulqulka caadiga ah ee wadooyinka. 

  
Maxaa dhacaya haddii goobta Xarunta Jawaabta Hawlgalka ee Adeegyada Dadweynaha Seattle waxay haysata 24/7 

https://www.seattle.gov/customer-service-bureau/find-it-fix-it-mobile-app
https://www.seattle.gov/transportation/projects-and-programs/programs/maintenance-and-paving/property-owners-responsibilities
https://www.seattle.gov/transportation/projects-and-programs/programs/maintenance-and-paving/property-owners-responsibilities


  

   

 

aysan ku daadin 24 saacadood 
gudahood ka dib marka 
duufaantu dhammaato? 

khadka tooska ah ee dadka si ay u soo wacaan oo ay uga warbixiyaan arrimaha 
daditaanka. Haddii aad aragto nidaam aan si fiican u dareerin ama u baahan dayactir, 
fadlan wac (206) 386-1800. 

  
Yaan la xiriiraa haddii dayactir 
loo baahdo?  
 

Haddii aad aragto mashruuc dhammaystiran oo aan si fiican u dareerin ama u baahan 
dayactir, fadlan wac (206) 386-1800. 

  

Sidee ayay SPU qashinka iyo 
wasakhda uga ilaalin doontaa 
nidaamka biyo-mareenka 
dabiiciga ah? 

SPU waxay haysaa barnaamijyo dhowr ah oo gacan ka geysta yaraynta wasakhda iyo 
qashin-qubka sharci darrada ah ee xaafadaha magaalada oo dhan, oo ay ku jiraan 
Jawaab-celinta Daadista, Wasakhowga Biyaha Sagxadda, Qashin saarka Baabuurta 
RV-ga, Ka-hortagga Wasakhda, iyo barnaamijyada Nadaafadda.  

SPU waxay ka shaqayn doontaa sidii ay meesha uga saari lahayd qashin kasta oo laga 
helo hababka biyo-mareenka dabiiciga ah taas oo qayb ka ah ilaalinta iyo dayactirka 
nidaamyada. Haddii aad aragto mashruuc la dhammaystiray oo u baahan dayactir, 
fadlan wac: (206) 386-1800.  

 

  

Haddii aad u baahan tahay macluumaad ku saabsan mashruuca Nidaamka Biyo-mareenka 
Dabiiciga ah ee North Thornton oo la turjumay, fadlan wac (206) 684-3957. 

Amxaari 

ስለ ሰሜን ቶርንተን (North Thornton) የተፈጥሮ ፍሳሽ mashruuca mashruuca መረጃ እንዲተረጎም ከፈለጉ, እባክዎን (206) 684-3957 ይደውሉ. 

Carabi 

شمال مشروع حول  المعلومات ھذه  إلى بحاجة كنت إذا   Thornton  ب الاتصال فیرجى ,مترجمة الطبیعیة الصرف  لأنظمة  
(206) 574-3.  

Shiinees (Dhaqameed) 

如果您需要 Thornton 溪北端支流自然排水系統項目信息的翻譯版本，請致電(206) 574 . 

 

Kuuriyaan 

North Thornton 시스템 프로젝트에 관한 번역된 정보가 필요한 경우 , (206) 68 시오 . 

 

 



  

   

 

Raashiyaan 

Если вам нужен перевод информации о проекте звоните по телефону (206) 684-3957. 

 

Soomaali 

Haddii aad u baahan tahay xogta ku saabsan samaynta Nidaamyada Biyo-mareenka Dabiiciga ah (Natural Drainage 
Systems) ee North Thornton oo la buuxin, fadlan wac (206) 684-3957. 

 

Isbaanish 

Si necesita la traducción de la información del proyecto del Sistema de drenaje natural de North Thornton, llame al (206) 
684-3957 

 

Tigree 

EntedeA Kuwani Nay Semeናዊ Torton (North Thornton) TeftroAwi System Megedi FASASI XAMARTA BURGUUM KATIRAANBO 
DALI SI: B metalka Nab (206) 684-3957 ded. 

 

Fiidnaamiis  

Nếu quý vĩ cần hỗ trợ dự thông tin về dự án Hệ Thống Thoát Nước Tự Nhiên North Thornton, xin vui lòng gòi (206) 684-
395 

 
 

Suaalo? La xidhiidh 
Adeegyada 
Dadweynaha Seattle 
 

Wan-Yee Kuo   Maareeyaha Mashruuca wan-yee.kuo@seattle.gov (206) 684-3957  

Wax badan baro oo iska diiwaan geli cusboonaysiinta mashruuca: 
www.seattle.gov/utilities/NorthThorntonNDS 

 

mailto:wan-yee.kuo@seattle.gov

